
ABSTRAK: 

 

Penyelidikan tindakan ini dilaksanakan bagi membantu murid dalam membina karangan yang 

mempunyai isi yang terhad dan tidak dapat mengemukakan isi yang bersesuaian dalam penulisan 

karangan naratif. Reka bentuk kajian ini berpandukan model Kurt Lewin (1946). Peserta kajian 

seramai lima orang murid tahun 6 dalam kategori pencapaian memuaskan sebagai peserta kajian. 

Fokus utama kajian tindakan ini dijalankan adalah bagi meningkatkan keupayaan murid untuk 

mengemukakan isi yang mencukupi dan bersesuaian dengan kehendak soalan penulisan 

karangan naratif. Tindakan awal telah dilaksanakan melalui analisis dokumen dan pemerhatian 

menerusi ujian diagnostik. Dapatan menunjukkan isu murid kekurangan idea yang bertepatan 

dengan tajuk karangan serta isi yang terhad menyebabkan karangan yang dihasilkan adalah tidak 

berkualiti. Bagi mengatasi isu ini, bahan bantu mengajar (BBM) Kit Ikan Karang telah 

diperkenalkan dan diaplikasi sepanjang sesi PdP penulisan karangan naratif. Hasil pengumpulan 

data menunjukkan impak Kit Ikan Karang yang positif ke atas murid berdasarkan analisis 

dokumen, pemerhatian dan temu bual yang dijalankan. Hal demikian dibuktikan dengan 

penulisan karangan naratif yang lebih berkualiti dengan mengemukakan isi-isi yang bertepatan 

dan memenuhi jumlah yang diperlukan. Justeru itu, dapat dikatakan bahawa Kit Ikan Karang 

yang diperkenalkan dan digunapakai oleh guru berupaya membantu  murid untuk 

mengemukakan isi dan idea karangan naratif dengan baik. 

 

Kata Kunci: Kit Ikan Karang, isi yang bersesuaian, karangan naratif, meningkatkan, penulisan 

 

1. PENGENALAN 

 

Dokumen Standard Kurikulum dan Pentaksiran (DSKP) Bahasa Melayu menawarkan lima 

kemahiran asas yang perlu dipelajari oleh murid sejak sekolah rendah seperti kemahiran menulis 

yang merupakan cabang kemahiran yang penting untuk melengkapkan proses kelangsungan 

berbahasa (Faridah Nazir & Faiziah Shamsudin, 2016). Kemahiran menulis melibatkan 

penulisan karangan sering dikatakan sukar untuk dikuasai (Suppiah Nachiappan et al., 2018). Hal 

demikian kerana terdapat pelbagai jenis karangan yang dipelajari oleh murid seperti karangan 

terkawal, karangan separa terkawal, karangan berpandu, karangan separa berpandu dan karangan 

bebas. Walaupun begitu, kajian ini memfokuskan kepada karangan bebas iaitu karangan naratif. 

Menurut Faridah Nazir dan Faiziah Shamsudin (2016) karangan naratif merupakan karangan yang 

berbentuk cerita, berita, laporan, rencana dan ulasan. 

Oleh hal demikian, kebolehan mengolah isi, bahasa dan susunan organisasi yang baik 

diperlukan dalam kemahiran menulis karangan naratif (Nur Fazalina Hussin & Suriana 

Mohamed Bakri, 2014). Maka, kajian ini dijalankan bagi membantu murid berada pada tahap 

memuaskan dan lemah bagi menguasai penulisan karangan naratif melibatkan pemerolehan isi 

dan idea yang bersesuaian dengan tajuk karangan menggunakan bahan bantu mengajar (BBM) 

Kit Ikan Karang. Hal ini bagi mencapai Standard Kandungan (SK) 3.7 menghasilkan penulisan 

kreatif dalam pelbagai genre dengan betul serta Standard Pembelajaran (SP) 3.7.1 menghasilkan 

perenggan yang kohesi dan koheren dengan betul. Melalui pemerolehan isi karangan yang 

bertepatan ini, aspek koheren dan kohesi dapat dicapai dalam penulisan karangan naratif. 

 

1.1 Refleksi Pengajaran dan Pembelajaran (PdP) 

 

Berdasarkan sesi PdP yang lalu, pengkaji mendapati bahawa terdapat segelintir murid 

tidak berupaya menghasilkan karangan yang bertepatan dengan tajuk karangan tanpa bimbingan 

guru. Melalui pemerhatian, murid-murid ini mempunyai kesukaran dalam mencari dan 

menghuraikan idea bagi menghasilkan sebuah karangan yang mempunyai pertautan antara 

perenggan. Keadaan ini dapat dilihat melalui karangan yang dihasilkan oleh murid yang tidak 

mempunyai isi yang bersesuaian, lari daripada tajuk karangan serta karangan yang pendek 

disebabkan jumlah isi yang tidak mencukupi. Hal ini telah menyebabkan pengkaji terpanggil 

untuk menjalankan kajian tindakan bagi membantu murid untuk menulis karangan naratif . 

 

1.2 Pengumpulan Data Awal 

 

Melalui kaedah pemerhatian dan analisis dokumen berdasarkan ujian diagnostik yang 

dijalankan, pengkaji telah berjaya mengenal pasti lima orang peserta kajian yang berada pada tahap 

memuaskan. Hasil daripada penulisan karangan mereka, terdapat masalah yang melibatkan 

kekurangan isi, isi tidak bersesuaian, tiada perenggan penutup berserta isi penutup dan tiada isi 

huraian. Keadaan ini telah menjejaskan pemerolehan markah bagi bahagian isi iaitu purata 

markah sebanyak 3.8 markah daripada 10 markah penuh. 

Rajah 1 Karangan Isi Tidak Bersesuaian 

 

1.3 Fokus Kajian 

 

Penyelidikan tindakan ini dijalankan untuk mengenal pasti kelemahan murid tahun enam 

bagi menjana idea dalam penulisan karangan naratif Bahasa Melayu di sebuah sekolah daerah di 

Kinta Utara, Perak. Merujuk DSKP Bahasa Melayu Tahun Enam, murid-murid mempelajari 

penulisan karangan naratif dengan SP 3.7.2 yang menggariskan penghasilan penulisan imaginatif 

dan deskriptif dengan bahasa yang menarik. Pengkajian ini dilihat dari segi penjanaan idea yang 

tidak bertepatan dengan tajuk karangan naratif yang menyebabkan karangan yang dihasilkan 

adalah tidak berkualiti dan tidak menarik. 

Dalam kajian ini, murid dapat menulis dan menghasilkan karangan namun idea yang 

dihasilkan adalah sedikit atau tidak bersesuaian dengan tajuk menyebabkan pengkaji ingin 

memfokuskan kajian dari aspek ini. Menurut Nurul Aisyah Abdullah et al. (2016), penulisan 

karangan yang lemah adalah disebabkan ketiadaan isi utama dan kelemahan penghuraian isi 

utama melibatkan isi-isi sampingan. Hal demikian berkemungkinan kerana murid hanya menulis 

beberapa ayat yang berkaitan dengan tajuk (Yusfaiza Yusof & Mohd Ishah Awang, 2012). Maka 

dapat dikatakan bahawa murid mempunyai kesukaran dalam menjana idea yang bersesuaian bagi 

menghasilkan sebuah karangan yang mempunyai pertautan antara perenggan. 

Oleh hal demikian, pengkaji berpendapat bahawa penggunaan bahan bantu mengajar 

(BBM) iaitu Kit Ikan Karang dapat membantu murid dalam merangka karangan dengan 

membantu murid mencari isi karangan dengan lebih efektif. Kit Ikan Karang merupakan sejenis 

BBM yang berkonsepkan peta minda iaitu peta tulang ikan. Kit ini berfungsi memudahkan 

murid untuk mengisi idea seperti isi utama dan isi sampingan di dalam kit tersebut. Berdasarkan 

kajian yang telah dilakukan oleh Yahya Othman dan Azmey Othman (2012), penggunaan 

strategi peta minda berkesan dalam meningkatkan penulisan karangan argumentatif pelajar. 

Karangan argumentatif ini juga merupakan salah satu jenis karangan naratif. Walau 

bagaimanapun, kajian ini memfokuskan kepada karangan naratif cerita. 

Kajian ini dirancang untuk meningkatkan pencapaian murid-murid Tahun Enam dalam 

penulisan karangan naratif serta menambah baik amalan pengajaran guru di samping membantu 

murid bagi menghasilkan penulisan karangan yang berkualiti menggunakan Kit Ikan Karang. 

 

 

1.4 Objektif Kajian 

 

Secara khususnya, kajian ini bertujuan untuk: 

1. Mengenal pasti tahap penguasaan murid dalam penulisan karangan naratif 

menggunakan Kit Ikan Karang dalam kalangan murid tahun 6. 

2. Meningkatkan tahap penguasaan murid tahun 6 dalam penulisan karangan naratif 

menggunakan Kit Ikan Karang. 

3. Memerihalkan amalan penambahbaikan pedagogi guru dalam meningkatkan penguasaan 

murid dalam penulisan karangan naratif dengan menggunakan Kit Ikan Karang. 

 

1.5 Soalan Kajian 

 

Kajian ini dijalankan bagi menjawab soalan berikut: 

1. Bagaimanakah tahap penguasaan murid dalam penulisan karangan naratif dengan 

menggunakan Kit Ikan Karang? 

2. Adakah Kit Ikan Karang dapat meningkatkan tahap penguasaan murid dalam penulisan 

karangan naratif dalam kalangan murid tahun 6? 

3. Bagaimanakah guru menambah baik amalan pedagogi bagi meningkatkan pencapaian 

murid tahun 6 dalam penulisan karangan naratif melalui penggunaan Kit Ikan Karang? 

 

1.6 Peserta Kajian 

 

Pengkaji sebagai guru Bahasa Melayu memilih untuk melaksanakan kajian ini di sebuah 

sekolah rendah di daerah Kinta Utara, Perak Darul Ridzuan. Kajian ini dijalankan ke atas lima 

orang murid tahun enam yang dipilih daripada 25 orang murid berdasarkan hasil ujian diagnostik 

yang dijalankan. Peserta kajian ini melibatkan kedua-dua jenis jantina iaitu dua orang lelaki dan 

tiga orang perempuan. Kebanyakan murid di dalam kelas ini terdiri daripada keluarga yang 

sederhana dan mempunyai prestasi akademik yang pelbagai kerana tiada perkelasan mengikut 

tahap akademik murid. 

Walau bagaimanapun, peserta kajian merupakan murid tahun enam yang berada pada 

tahap memuaskan dalam prestasi akademik bagi subjek Bahasa Melayu. Mereka merupakan 

murid yang mempunyai masalah dalam penulisan karangan khususnya dalam menjana idea dan 

memberikan isi karangan. Peserta kajian juga pernah mempelajari penulisan karangan pada sesi 

pembelajaran yang lepas namun masih belum dapat menguasai dengan baik. Berdasarkan 

batasan kajian yang telah dinyatakan, kajian ini tidak dapat mewakili kepada semua murid di 

dalam sekolah tersebut tetapi hanya layak digunakan ke atas lima orang peserta kajian sahaja. 

Walaupun begitu, dapatan kajian ini dapat dijadikan rujukan dan garis panduan bagi pembelajaran 

kemahiran menulis melibatkan penulisan karangan dengan menggunakan Kit Ikan Karang. 

 

2. TINDAKAN YANG DIJALANKAN 

 

Kajian yang dijalankan ini berpandukan model Kurt Lewin (1946) yang meibatkan empat 

proses utama. Menurut Norhana Binti Mohamad Saad dan Wan Norsilawati Wan Mamat (2022), 

model ini merupakan suatu inisiatif meliputi proses merancang, melaksana, memerhati dan 

membuat refleksi dalam menganalisis data. 

Rajah 2 Adaptasi Model Penyelidikan Kurt Lewin (1946) 

 

Berdasarkan Rajah 1 berikut, keempat-empat proses ini dibahagikan kepada tiga minggu 

bagi mengumpulkan data-data yang diperlukan dalam kajian ini. Setelah mengenal pasti peserta 

kajian, ujian pra diberikan pada minggu pertama bagi mengetahui tahap prestasi peserta kajian 

dalam penulisan karangan naratif. Seterusnya, pada minggu kedua, Kit Ikan Karang 

diperkenalkan secara berperingkat dan digunakan oleh peserta kajian sehingga dapat menghasilkan 

sebuah karangan naratif. Pada minggu ketiga, ujian pos yang mempunyai soalan yang sama 

dengan ujian pra diberikan untuk menganalisis perbezaan skor di antara kedua-dua ujian bagi 

mengetahui keberkesanan intervensi yang dijalankan. Pada akhir sekali, refleksi dilakukan bagi 

mengenal pasti kekuatan dan kelemahan kajian yang dijalankan. Walau bagaimanapun, langkah 

tindakan ini dijalankan berdasarkan perancangan dalam Jadual 1 berikut yang lebih terperinci 

selama tiga minggu. 

Masa Aktiviti Huraian Instrumen 

Minggu 1 Ujian Pra - Peserta kajian diberikan ujian pra 

penulisan karangan naratif berkaitan 

sambutan hari kemerdekaan di sekolah. 

- Ujian Pra Penulisan 

Karangan Naratif 

Minggu 2 Intervensi 1: 

Penerangan Kit 

Ikan Karang 

- Peserta kajian diperkenalkan dan 

diterangkan mengenai Kit Ikan Karang 

dan cara menggunakannya. 

- Kit Ikan Karang 

- Slaid Pembelajaran 

- Komputer riba 

- Projektor LCD 

 Intervensi 2: 

Pengenalan Kit 

Ikan Karang 

- Peserta kajian diberi peluang untuk 

mempraktikkan cara-cara menggunakan 

Kit Ikan Karang. 

- Kit Ikan Karang 

- Karangan Percutian 

Keluarga 

 Intervensi 3: 

Merangka 

Karangan 

Menggunakan Kit 

Ikan Karang 

- Peserta kajian merangka karangan 

menggunakan Kit Ikan Karang bagi 

menghasilkan karangan naratif dengan 

bimbingan guru. 

- Kit Ikan Karang 

- Lembaran kerja 

“Gotong-royong di 

sekolah” 

 Intervensi 4: 

Menulis 

Karangan 

Menggunakan Kit 

Ikan Karang 

- Peserta kajian diberikan topik dan 

menggunakan Kit Ikan Karang bagi 

merangka karangan untuk menghasilkan 

karangan naratif tanpa bimbingan guru. 

- Kit Ikan Karang 

- Lembaran kerja 

“Pengalaman Pulang 

ke Kampung” 

Minggu 3 Ujian Pos - Murid diberikan ujian pos penulisan 

karangan naratif berkaitan sambutan hari 

kemerdekaan di sekolah. 

- Ujian Pos Penulisan 

Karangan Naratif 

Jadual 1 Jadual Pelaksanaan Tindakan 

 

2.1 Kaedah Mengumpul dan Menganalisis Data 

 

Penentuan kaedah pengumpulan data adalah berdasarkan kerelevanan situasi, objektif 

kajian dan kepakaran pengkaji (Chow & Jaizah, 2011). Pengkaji bercadang untuk menggunakan 

tiga kaedah pengumpulan data bagi mendapatkan data secara holistik iaitu ujian penilaian, 

pemerhatian, analisis dokumen dan temu bual. Kaedah-kaedah ini dijalankan sebelum, semasa 

dan selepas penggunaan Kit Ikan Karang bagi meningkatkan kesahan data yang diperoleh. Jadual 

2 berikut menunjukkan instrumen yang digunakan bagi melaksanakan kaedah yang dipilih. 

 

Bil. Kaedah Instrumen 

1. Ujian  Ujian Diagnostik 

 Ujian Pra 

 Ujian Pos 

2. Pemerhatian  Senarai semak Ya – Tidak 

3. Temu bual  Transkripsi temu bual 

Jadual 2 Kaedah Pengumpulan Data 

 

Dalam kajian ini, pengkaji telah menjalankan tiga jenis ujian ke atas peserta kajian iaitu 

ujian diagnostik, ujian pra dan ujian pos. Ujian diagnostik merupakan instrumen bagi mengesan 

kelemahan dan masalah sebenar murid di peringkat awal (Yuznaili Saleh, 2020). Hal ini 

memudahkan pengkaji bagi merancang kaedah penyelesaian masalah yang sesuai. Ujian pra dan 

ujian pos pula merupakan instrumen yang berfungsi bagi mengumpul data pencapaian murid 

melalui kiraan skor yang diperoleh oleh peserta kajian. Kiraan skor adalah berpandukan rubrik 

pemarkahan yang disediakan. Instrumen ini melibatkan satu soalan penulisan karangan naratif 

yang mengandungi 10 markah bagi bahagian isi. Masa yang diperuntukkan adalah selama 45 

minit dan penilaian karangan berdasarkan satu isi dalam perenggan pendahuluan dan penutup 

serta empat isi utama dan huraian dalam perenggan isi. 

Seterusnya, kaedah pemerhatian berstruktur bertujuan mengumpul data dengan 

mengamati tingkah laku peserta kajian berdasarkan aspek-aspek yang disenaraikan dalam borang 

senarai semak yang disediakan. Item 1 melibatkan pendedahan Kit Ikan Karang secara terancang 

manakala Item 2 mengenai penglibatan murid sepanjang penggunaan Kit Ikan Karang. 

Seterusnya, Item 3 dan Item 4 pula berkaitan reaksi dan tingkah laku peserta kajian terhadap Kit 

Ikan Karang dan item terakhir iaitu Item 5 melibatkan pencapaian yang diperoleh oleh peserta 

kajian selepas menggunakan Kit Ikan Karang. Akhir sekali, kaedah temu bual dijalankan 

bersama-sama guru Bahasa Melayu Tahun 6 sebelum dan selepas Kit Ikan Karang diaplikasikan 

untuk mengetahui persepsi dan pandangan guru terhadap kajian yang dijalankan. Kemudian 

kaedah temu bual berstuktur dijalankan ke atas peserta kajian dalam tempoh 6 minit bagi 

menjawab lima soalan temu bual melibatkan jawapan-jawapan yang terhad seperti “ya” atau 

“tidak”. Data-data ini direkodkan bagi dianalisis seperti dalam jadual di bawah. 

 

Bil. Kaedah Instrumen Kaedah Menganalisis 

1. Ujian - Ujian Pra 

- Ujian Pos 

Statitsik Deskriptif menggunakan 

penskoran 

Analisis Dokumen 

2. Pemerhatian - Senarai semak Ya – Tidak 

(Kemahiran 

Statistik Deskriptif menggunakan 

peratusan 

 

 
3. Temu bual - Transkripsi temu bual Analisis kandungan 

Analisis tematik 

Jadual 3 Kaedah Menganalisis Data 

 

2.2 Kaedah Menyemak Data 

 

Salah satu cara untuk memberikan kepercayaan yang tinggi terhadap data kualitatif yang 

diperoleh adalah dengan menggunakan kaedah triangulasi melibatkan pelbagai jenis kaedah 

(Kamarul Azmi Jasmi, 2012). Hal demikian kerana triangulasi melibatkan penggunaan pelbagai 

kaedah pengumpulan data yang dapat meningkatkan kesahan dan kepercayaan yang tinggi 

kerana data yang diperoleh daripada satu teknik diperkukuhkan lagi oleh teknik yang lain 

(Zanaton Iksan et al., 2016). Berdasarkan kaedah triangulasi ini, pengkaji menggunakan tiga 

kaedah yang berbeza iaitu ujian pra dan pos, pendekatan pemerhatian dan temu bual bagi 

mengumpul dan menganalisis data dalam kajian ini. 

 

3. DAPATAN KAJIAN 

 

Setelah langkah tindakan dan pengumpulan data dilaksanakan, hasil dapatan data di rekod dan 

dianalisis. Bagi ujian pra dan pos, pengkaji ingin melihat sejauh mana kesan Kit Ikan Karang 

terhadap pencapaian penulisan karangan naratif murid. Perbandingan skor ujian pra dan ujian 

pos yang di kumpul direkodkan dalam graf berikut. 

 



 
 
 

I-RoLE2023, 13-14 March 2023, Physical & Online  Page 625 

 
 

 

 

 

 

 

 

 

 

 

 

 

 

 

Rajah 3 Perbandingan Skor Ujian Pra dan Pos Peserta Kajian 

 

Berdasarkan Rajah 3 di atas, terdapat perbezaan yang ketara antara skor ujian pra dan pos peserta 

kajian. Perbandingan skor ujian pra dan ujian pos bagi setiap peserta kajian dianalisis secara lebih 

terperinci pada rajah dan jadual berikut. 

 

Peserta kajian  Skor     

Aspek Ujian Pra  Ujian Pos  Perbezaan 

 Pendahuluan 1  1  0  

PK 1 Isi 2 3 8 10 +6 +7 

 Penutup 0  1  +1  

 Pendahuluan 1  1  0  

PK 2 Isi 2 4 8 10 +6 +6 

 Penutup 1  1  0  

 Pendahuluan 1  1  0  

PK 3 Isi 3 4 8 10 +5 +6 

 Penutup 0  1  +1  

 Pendahuluan 1  1  0  

PK 4 Isi 3 5 8 10 +5 +5 

 Penutup 1  1  0  

 Pendahuluan 1  1  0  

PK 5 Isi 1 3 8 10 +7 +7 

 Penutup 1  1  0  

Jadual 4 Rekod markah peserta kajian 

 

Berdasarkan graf dan Jadual 3 berikut, dapat dilihat perbezaan skor ujian pra dan ujian pos 

bagi setiap peserta kajian yang menunjukkan peningkatan bagi setiap skor berikut . Hal ini 

dibuktikan dengan skor ujian pos yang lebih tinggi berbanding skor ujian pra. Maka, pencapaian 

murid yang meningkat daripada tahap memuaskan kepada tahap cemerlang menunjukkan kesan 

 
  

  

   

Peserta Kajian 

Kit Ikan Karang yang positif dalam meningkatkan penguasaan penulisan karangan naratif murid. 

Seterusnya, graf berikut merupakan hasil data yang direkodkan daripada pemerhatian berstruktur 

yang dijalankan. 

Berdasarkah Rajah 4, aspek 1, 3 dan 5 mempunyai bilangan kekerapa‘Ya’ yang sama iaitu 

5 yang mewakili 100%. Seterusnya bagi aspek 2 dan 4 pula, bilangan kekerapan ‘Ya’ hanya 

sebanyak 4 yang mewakili 80% kerana terdapat satu bilangan ‘tidak’ pada aspek tersebut 

mewakili 20%. Hasil pengumpulan data ini telah direkodkan dalam jadual berikut. 

 

 

 

 

 

 

 

 

 

 

 

 

 

 

 

 

 

Rajah 4 Analisis Borang Senarai Semak Pemerhatian 

Jadual 5 Borang Senarai Semak Pemerhatian Berstruktur 

 

Berdasarkan hasil pemerhatian berstruktur yang dijalankan, semua peserta kajian 

mendapat pendedahan Kit Ikan Karang dengan tersusun seperti yang dirancang , memberikan fokus 

semasa aktiviti pembelajaran dijalankan, serta melepasi markah tahap cemerlang semasa 

menyiapkan latihan menggunakan Kit Ikan Karang. Walau bagaimanapun, hampir semua peserta 

kajian kecuali peserta kajian 1 berupaya melibatkan diri secara aktif semasa aktiviti 

pembelajaran menggunakan Kit Ikan Karang berlangsung dan menjawab pertanyaan guru 

dengan aktif. Hal ini berkemungkinan berpunca daripada sikap pemalu peserta kajian 1 yang 

hanya menjawab apabila ditanya oleh guru. 

 

Individu  Transkripsi Tema 

Pengkaji : Seterusnya, apakah pendapat cikgu mengenai pencapaian 

murid setelah menggunakan Kit Ikan Karang? 

 

Guru : Dari segi penggunaan Kit Ikan Karang ini, sangat mudahlah 

untuk saya sediakan pada setiap orang murid serta ringkas 

 



 
 
 

I-RoLE2023, 13-14 March 2023, Physical & Online  Page 628 

 
 

  dan padat. Berdasarkan pengalaman saya mengajar, Kit Ikan 

Karang memudahkan saya untuk mengajar murid cara 

untuk mencari isi dengan mudah. Saya hanya perlu 

menerangkan tajuk kemudian murid boleh terus menggunakan 

Kit Ikan Karang untuk memberikan isi-isi karangan yang 

sesuai. Bagi saya, ini memudahkan kerja saya untuk 

membimbing murid 

serta melancarkan sesi PdP saya. 

 

 

Mudah 

Pengkaji : Adakah Kit Ikan Karang membantu cikgu dalam sesi 

pengajaran karangan naratif? 

 

Guru : Sangat    membantu!    Pada    awalnya,    saya    perlu 

berbincang dengan murid-murid mengenai isi karangan. 

Tetapi kali ini saya hanya perlu menerangkan tajuk serta 

berkongsi idea jika diperlukan sahaja. Mereka dapat 

mencari isi dengan sendiri apabila menggunakan Kit Ikan 

Karang ini dan sangat kreatif. Saya sangat bersyukurlah 

melihat situasi 

ini dalam sesi PdP saya. 

 

   

Membantu 

Pengkaji : Adakah Kit Ikan Karang ini berupaya meningkatkan amalan 

pedagogi dalam penulisan karangan naratif? 

 

Guru : Bagi pendapat saya, ya. Kit Ikan Karang ini mampu 

meningkatkan amalan pedagogi dalam penulisan karangan 

naratif.       Saya        dapat       lihat       kesan       yang 

memberangsangkan    daripada    murid-murid    serta 

memudahkan sesi PdP saya juga. Dari segi itu, saya juga bukan 

sahaja menggunakan buku teks dalam sesi PdP tetapi 

menambah penggunaan BBM lain seperti Kit Ikan Karang ini. 

Ada kelainanlah berbanding sesi PdP saya yang lalu. Maka Kit 

Karang ni meningkatkan amalan pedagogi saya. 

Berkesan 

Jadual 6 Analisis Tematik Transkripsi Temu Bual bersama Guru Bahasa Melayu 

 

Berdasarkan transkripsi temu bual di atas, dapat dikatakan penggunaan BBM Kit Ikan 

Karang telah berjaya memudahkan dan membantu guru untuk menghasilkan satu sesi PdP yang 

berkesan. Hal ini dapat dilihat daripada maklum balas guru yang mengatakan sesi PdP beliau 

menjadi lebih mudah untuk dilaksanakan dan lancar. Selain itu, Kit Ikan Karang turut membantu 

guru dalam melaksanakan pembelajaran berpusatkan murid dan bahan serta bertindak sebagai 

fasilitator dengan lebih maksimum. Oleh itu, beliau memberikan maklum balas yang positif 

terhadap penggunaan Kit Ikan Karang dalam sesi PdP beliau yang dikatakan memberi kesan 

yang memberangsangkan kepada murid. 

 

Objektif Kajian 1: Bagaimanakah tahap penguasaan murid dalam penulisan karangan 

naratif dengan menggunakan Kit Ikan Karang? 

 

Berdasarkan ujian diagnostik yang dijalankan, telah didapati bahawa seramai lima orang murid 

daripada 25 orang murid bersamaan 20% berada pada tahap memuaskan dalam penulisan 

karangan naratif. Melalui ini, lima orang murid ini dijadikan peserta kajian dan diberikan 

intervensi menggunakan Kit Ikan Karang. Hasil perbandingan ujian pra dan pos kelima-lima 

peserta kajian ini telah mendapati bahawa tahap penguasaan murid berubah dari tahap memuaskan 

kepada tahap cemerlang dengan menggunakan Kit Ikan Karang. Oleh itu dapat dikatakan tahap 

penguasaan murid dalam penulisan karangan naratif dengan menggunakan Kit Ikan Karang 

adalah berada pada tahap yang cemerlang. 

 

 

Soalan Kajian 2: Adakah Kit Ikan Karang dapat meningkatkan tahap penguasaan murid 

dalam penulisan karangan naratif dalam kalangan murid tahun 6? 

 

Berdasarkan pemerhatian yang dijalankan, aspek 5 telah mendapati bahawa peserta kajian 

berjaya melepasi markah tahap cemerlang semasa menjalankan latihan menggunakan Kit Ikan 

Karang. Selain itu, terdapat perbezaan yang ketara di antara markah ujian pra dan ujian pos yang 

menunjukkan peningkatan markah sehingga mencapai markah penuh bagi aspek isi dalam 

penulisan karangan naratif iaitu 10 markah. Oleh itu, tahap penguasaan murid yang berada pada 

tahap memuaskan berjaya ditingkatkan kepada tahap yang cemerlang. Hal ini menunjukkan Kit 

Ikan Karang berjaya meningkatkan tahap penguasaan murid dalam penulisan karangan naratif. 

 

Soalan Kajian 3: Bagaimanakah guru menambah baik amalan pedagogi bagi 

meningkatkan pencapaian murid tahun 6 dalam penulisan karangan naratif melalui 

penggunaan Kit Ikan Karang? 

 

Berdasarkan transkripsi temu bual ini, terdapat tiga tema yang berjaya dikenal pasti iaitu 

mudah, membantu dan berkesan. Melalui tema-tema ini, dapat dikatakan bahawa Kit Ikan 

Karang telah berjaya memudahkan dan membantu sesi PdP yang dijalankan oleh guru sehingga 

berkesan. Keadaan ini telah berjaya menambah baik amalan pedagogi guru tersebut. Hal ini 

dibuktikan dengan pendapat guru yang menyatakan Kit Ikan Karang ini telah berupaya 

meningkatkan amalan pedagogi beliau kerana mudah digunakan oleh murid secara kendiri serta 

dapat dipelbagaikan bagi murid tahap dua yang lain. Kit Ikan Karang telah berjaya membolehkan 

murid meneroka isi karangan secara kendiri menyebabkan pendekatan pembelajaran beliau yang 

berpusatkan guru berubah kepada berpusatkan bahan dan murid. Secara tidak langsungnya, Kit 

Ikan Karang telah berjaya meningkatkan penglibatan aktif murid di dalam kelas dan menjadi guru 

sebagai fasilitator sesuai dengan tuntutan Pendidikan Abad ke-21 (PAK-21). 

 

Menyemak Data 

 

Sumber Data Soalan Kajian 1 Soalan Kajian 2 Soalan Kajian 3 

 

 

Ujian 

Markah ujian pos 

mencapai tahap 

cemerlang. 

Markah ujian pos 

adalah lebih tinggi 

berbanding ujian 

pra. 

Murid berjaya 

mengemukakan 10 isi dalam 

latihan penulisan 

karangan naratif. 

 

 

Pemerhatian 

Murid memberikan 10 

isi dalam penulisan 

karangan naratif iaitu 

pada 

tahap cemerlang. 

Murid berjaya 

melepasi markah 

cemerlang dalam 

latihan penulisan 

karangan naratif. 

Murid dapat menghasilkan 

karangan naratif secara 

kendiri. 

Temu Bual 

Guru berpendapat 

murid berjaya 

mencapai tahap 

cemerlang. 

Guru menyatakan 

terdapat peningkatan 

tahap penguasaan 

murid. 

Kit Ikan Karang berjaya 

menambah baik amalan 

pedagogi guru dengan 

melaksanakan pendekatan 

berpusatkan 

murid dan bahan. 

Jadual 7 Perbandingan Hasil Data Triangulasi Kaedah 

 

Berdasarkan jadual berikut, ketiga-tiga hasil data menunjukkan impak positif Kit Ikan 

Karang terhadap tahap penguasaan penulisan karangan naratif murid. Ketiga-tiga kaedah yang 

digunakan telah berjaya menjawab soalan kajian yang dikemukakan serta saling mengukuhkan 

antara dapatan data yang diperolehi. Kaedah ujian menunjukkan murid berada pada tahap 

cemerlang kerana berjaya melepasi markah cemerlang melalui kaedah pemerhatian. Berdasarkan 

temu bual, guru juga berpendapat bahawa Kit Ikan Karang berjaya menambah baik amalan 

pedagogi guru serta meningkatkan penguasaan murid dalam Maka, data ini dapat diterima dan 

mencapai objektif kajian yang ditetapkan. 

 

4. REFLEKSI 

 

Hasil kajian yang dijalankan berjaya membuktikan keberkesanan penggunaan BBM Kit 

Ikan Karang dalam meningkatkan penguasaan penulisan karangan naratif murid Tahun 6. Hal ini 

dapat ditinjau berdasarkan peningkatan markah isi bagi penulisan karangan naratif ujian pos 

berbanding ujian pra yang dijalankan. Dari sudut kekuatan BBM Kit Ikan Karang mengandungi 

seluruh aspek yang perlu ada di dalam penulisan karangan naratif. Oleh itu, peserta kajian dapat 

menguasai teknik penulisan karangan naratif bermula dari pendahuluan, isi dan penutup. 

Seterusnya, BBM Kit Ikan Karang telah berjaya menarik minat peserta kajian dan meningkatkan 

tahap pengetahuan peserta kajian terhadap penulisan karangan naratif. Menurut Abdul Rasid 

Jamian dan Hasmah Ismail (2013), penggunaan BBM dapat menghasilkan pembelajaran yang 

menyeronokkan dan berkesan dengan menarik minat murid dalam sesi PdP. Hal demikian kerana 

penggunaan BBM yang mudah dan ringkas juga berjaya menarik minat peserta kajian sehinggakan 

mereka dapat menguasainya dengan mudah. Latihan demi Latihan membolehkan peserta kajian 

untuk menguasai penulisan karangan naratif dan meningkatkan pencapaian mereka. 

Menerusi kajian ini, pengkaji telah berjaya menyumbangkan satu BBM dalam mata 

pelajaran Bahasa Melayu yang boleh dimanfaatkan oleh pelbagai pihak sebagai suatu usaha 

menambah baik bidang pendidikan. Menurut Ling dan Norasmah Othman (2018), salah satu 

aspek yang dapat meningkatkan kualiti pengajaran guru ialah sumber pengajaran melibatkan 

penggunaan BBM. Walaupun begitu, dari segi kelemahan pengkaji mendapati bahawa 

penyediaan Kit Ikan Karang agak mencabar kerana perlu dicetak dan dipotong. Oleh hal 

demikian, pengkaji berhasrat untuk menghasilkan Kit Ikan Karang dalam bentuk modul buku 

yang dapat dijadikan buku latihan murid sebagai penambahbaikan. Tambahan lagi, melihat  

kepada kemajuan teknologi pada masa kini, Kit Ikan Karang juga boleh dihasilkan dalam bentuk 

aplikasi yang mudah untuk diakses menggunakan peranti pintar dan internet. 

 

5. CADANGAN TINDAKAN SUSULAN 

 

Melalui kajian yang telah dilaksanakan, terdapat beberapa penambahbaikan yang boleh 

dilakukan bagi memantapkan lagi Kit Ikan Karang dalam memenuhi keperluan-keperluan 

pembelajaran dan berkembang luas dalam bidang pendidikan. Cadangan tindakan susulan yang 

pertama melibatkan penghasilan sebuah modul Kit Ikan Karang yang boleh dipakai terus oleh 

murid untuk menghasilkan rangka karangan dan penulisan karangan naratif. Selain itu, Zulkifli 

Md Yunus dan Shalizan Kadir (2022) berpendapat bahawa penghasilan aplikasi bersesuaian 

dengan situasi pembelajaran masa kini yang boleh menarik minat murid. Melalui ini, Kit Ikan 

Karang boleh dijadikan dalam bentuk aplikasi digital yang boleh diakses melalui peranti pintar di 

mana-mana atau bila-bila masa oleh murid dan guru. Aplikasi ini turut dapat dimuatkan dalam 

laman web DELIMa oleh pihak KPM supaya mudah diakses oleh pendidik- pendidik di seluruh 

negara. 

Seterusnya, Kit Ikan Karang juga boleh diperluaskan bagi penghasilan karangan - 

karangan lain seperti karangan fakta, autobiografi dan sebagainya serta dipelbagaikan dalam 

bahasa-bahasa lain. Dari segi murid, Kit Ikan Karang boleh diluaskan penggunaannya oleh 

murid tahun empat, lima dan enam serta murid-murid yang berprestasi cemerlang dan baik. Oleh 

itu, Kit Ikan Karang dapat membimbing murid tahap dua untuk menghasilkan karangan naratif 

yang berkualiti. Selain itu, Muhammad Hayat Khan et al. (2021) menyatakan bahawa 

pelaksanaan aktiviti perkongsian pembelajaran sangat digalakkan untuk meningkatkan 

kemahiran dan pengetahuan guru. Oleh hal demikian, perkongsian Kit Ikan Karang kepada guru-

guru Bahasa Melayu di pelbagai sekolah seluruh Malaysia boleh dilaksanakan bagi membantu 

guru menambah baik amalan pedagogi dan murid menguasai aspek penulisan karangan naratif 

cerita yang begitu sinonim dengan murid sekolah rendah. 

